
   Çутçанталăкăн пĕр пайĕ вăл — хресчен.

Пурăнать çĕр çийĕнче мĕн виличчен,

Нихăçан ялтан тухса утмасть,

Çăмăл пурнăçа вăл шырамасть.

Çĕр-аннен пĕр ывăлĕ-хресчен.

Сухана ямасть вăл аллинчен,

Хĕвелтен малтан куçне уçать

Уйшăн-хиршĕн шанчăклă хуçа.

Çутçанталăк, пулмасан хресчен,

Имшерленĕччĕ тахçан вăл халиччен.

Хресчен çеç уя илем кӳрет:

Çупăрлать ăна, алать, сӳрет.

Йывăçа çил-тăвăл туласан,

Çулçине тăкать вăл авăнса.

Хусканмасть, анчах, вăл вырăнран,

Çĕр ăшне тымарĕ кайнăран.

Хресчен те çак йывăç евĕрех

Тымарне ярать тăван çĕре.

Юратать ăна вăл, ма, тесен.

Çутçанталăкăн тĕп пайĕ вăл — хресчен!

  